
ABSTRACT 

  

Home education is a form of alternative education that emphasizes on parents’ beliefs 

and values, strengthening family ties in their children's education. The purpose of this 

study is to produce a home education resource management model for Internet-based 

learning in Malaysia as a guideline in resources management for teaching and learning 

home educate children. This study used the Interpretive Structural Modelling (ISM) as 

a method of research to develop a model and map the relationships. This study was 

dismantling a complex system into several sub-systems using practical experience and 

knowledge of practising home educators in Malaysia. The expert group with 8 

respondents from five practising home educators; a Lecturer of Teacher Education 

Institute, A Curriculum Lecturer in Local Universities, a policy officer of the 

Research and Education (EPRD) participated in the development of a hierarchical 

model of the ISM. The expert group reached consensus on eight Internet-based 

learning resources for home education are the Web Site; Online Materials 

Development; Access information via the Internet (WebQuest); M-Learning; Digital 

Library; e-Book, Interactive Media and Social Media. The study provides guidelines 

for home education parents to manage learning and teaching resources according to 

priorities to ensure optimal outcomes. 

 

Keywords: Alternative education, Home education, Internet-based learning, 

Interpretive Structural Modelling (ISM) 

 

 

 

PENDAHULUAN 

 

 Pendidikan alternatif home education dikenali sebagai home-schooling atau home-based 

school masih di peringkat awal perkembangannya di Malaysia. Dalam masa sedekad yang lalu, 

terdapat lonjakan dalam bilangan kanak-kanak yang mengikuti pendidikan alternatif home education 

di Malaysia (Ebinezar John, 2008; Ibrahim Bajunid, 2002; Ruslina Ibrahim, Yusliza Baharin, Deny 

Indahsari, Saedah Siraj dan Norlidah Alias, 2011). Ini adalah kerana ibu bapa mementingkan kualiti 

pendidikan anak dalam acuan sendiri di rumah. Ibu bapa melaksanakan home education sama seperti 

waktu persekolahan arus perdana menggunakan kurikulum pilihan sama ada Kurikulum Standard 

Kementerian Pelajaran Malaysia ataupun kurikulum yang dibeli secara dalam talian daripada luar 

negara (Ebinezar John, 2008; Mohd Nazri Abdul Rahman, Norlidah Alias, Saedah Siraj & Dorothy 

Dewitt, 2013). Angka rasmi di Kementerian Pelajaran Malaysia telah mencatatkan hampir 5000 orang 

kanak-kanak mengikuti pendidikan home education di Malaysia (Ibrahim Bajunid, 2002), namun 

angka sebenarnya dijangka melebihi 10 000 orang kanak-kanak (Norlidah Alias, Mohd Nazri Abdul 

Rahman, Saedah Siraj, 2014; Soon, Koi Voon & Chong, Wai Leng, 2013). 

 Realiti sistem pendidikan di Malaysia mewajibkan kanak-kanak yang berusia 6 tahun ke atas 

untuk mengikuti pendidikan wajib selama 11 tahun (Surat Pekeliling Iktisas, Bil. 14/2002) mempunyai 

kekangan dengan isu sosial dan ketidakcekapan penyampaian pembelajaran dalam sekolah arus 

perdana lantas menyumbang kepada faktor pemilihan bentuk pendidikan home education dalam 

kalangan ibu bapa (Ebinezar John, 2008). Tambahan pula, majoriti ibu bapa tidak berpuas hati dengan 

sistem pendidikan arus perdana khususnya kualiti pengajaran dan pembelajaran yang gagal 

menerapkan nilai-nilai moral dan kepercayaan agama yang dianuti (Bashan, Xiao Ming Sheng, 2013; 

Ebinezar John, 2008; Ruslina Ibrahim, Yusliza Baharin, Deny Indahsari, Saedah Siraj dan Norlidah 

Alias, 2011; Soon Koi Voon & Chong Wai Leng, 2013).  

 Selain ketidakcekapan sistem pendidikan arus perdana, hasil tinjauan kajian lepas juga 

mendapati beberapa faktor perkembangan pendidikan alternatif home education iaitu faktor pemilihan 

home education oleh ibu bapa (Barratt-Peacock, 1997; Beirne, 1994; Broadhurst, 1999; Chapman, & 

O’Donoghue, 2000, Ebinezar John, 2008; Norlidah Alias, Mohd Nazri Abdul Rahman & Saedah Siraj, 

2014), pencapaian pelajar (Harding, 2003, 2006), kompetensi murid dan pembangunan sosial 

(Baldwin, 1993; Barratt-Peacock, 1997; Ebinezar John, 2008; Norlidah Alias, Mohd Nazri Abdul 

Rahman & Saedah Siraj, 2014), murid berkeperluan khas (French, Walker, Shore, & Bruce, 2011; 

Jackson, 2009; Zainudin Abu Bakar, Zainal Abidin Zainuddin, Halijah Ibrahin, Asha Hasnimy Mohd 

Hashim dan Fakrul Anwar Khalil, 2012), dan  undang-undang dan polisi ‘home education’ (Allan & 

Jackson, 2010a, 2010b; Neuman & Aviram, 2003; Hawa Rahmat, Rohaidah Mashudi, dan Ahmad 

Zainal Abidin, 2010). Dalam konteks tempatan, terdapat beberapa kajian dijalankan khususnya 

analisis kandungan artikel jurnal luar negara berkaitan pendidikan alternatif home education oleh 

Hawa Rahmat, Rohaidah Mashudi, dan Ahmad Zainal Abidin (2010); Ruslina Ibrahim, Rohani Abdul 

Aziz, Norlidah Alias dan Saedah Siraj (2012); Ruslina Ibrahim, Yusliza Baharin, Deny Indahsari, 

Saedah Siraj dan Norlidah Alias (2011); dan Zainudin Abu Bakar, Zainal Abidin Zainuddin, Halijah 

Ibrahin, Asha Hasnimy Mohd Hashim dan Fakrul Anwar Khalil (2012) menjangkakan trend dan 

perkembangan pendidikan alternatif di Malaysia pada masa hadapan. Namun demikian, dalam 

perkembangan pesat pendidikan alternatif home education ini di Malaysia, kajian yang memberi fokus 

kajian terhadap pengurusan sumber bahan pembelajaran oleh ibu bapa yang menjalankan pendidikan 

alternatif home education kurang dilaksanakan. Maka, wujud keperluan untuk membangunkan model 

sumber pengurusan pembelajaran kanak-kanak home education. 

 

 

PENYATAAN MASALAH 

 

 Revolusi Internet yang berkembang seiring dengan perkembangan teknologi pada hari ini telah 

memungkinkan wujudnya beberapa bentuk pendidikan alternatif yang berpotensi mengambil posisi 

dalam aliran pendidikan arus perdana di Malaysia antaranya home education (Ruslina Ibrahim, Rohani 

Abdul Aziz, Norlidah Alias, & Saedah Siraj, 2012; Ebinezar John, 2008; Mohd Nazri Abdul Rahman, 

Norlidah Alias & Saedah Siraj, 2012).  Pembelajaran berasaskan Internet boleh memudahkan capaian 

maklumat secara meluas yang akan membantu perkembangan kognitif kanak-kanak home education 

(Farris & Woodruff, 2000; Sinkov, Andres., Wheeless, & Frassica, 2004). Sumber pembelajaran yang 

berkonsepkan penerokaan ini akan menjana pemikiran aras tinggi terhadap kanak-kanak home 

education supaya mereka sentiasa peka dengan keadaan semasa dan teknologi terkini (Andrade, 

2008; Farris & Woodruff, 2000; Siti Ezaleila Mustafa & Azizah Hamzah, 2011). Walau 

bagaimanapun, ini bergantung kepada pengurusan sumber pembelajaran oleh ibu bapa yang 

mengamalkan home education.  

 Terdapat beberapa sumber pembelajaran berasaskan Internet yang boleh membantu pengajaran 

dan pembelajaran kanak-kanak home education iaitu melibatkan pencarian sumber maklumat di laman 

sesawang seperti enjin gelintar (McCallum, Nigam, Rennie, & Seymore, 1999;  Rose & Meyer, 2002), 

pembangunan bahan dalam talian (Pallot, Ruland, Traykov & Kristensen, 2006; Parker & Chao 

(2007), mengakses maklumat melalui Internet (WebQuest) (Dodge 1995; Perrone, Clark & 

Repenning,1996), M-Learning (Georgiev, Georgieva & Smrikarov, 2004); Digital Library (Monahan, 

McArdle, & Bertolotto, 2008), e-Book (Singh, Piryani, Uddin, & Pinto, 2013), Media Interaktif 

(Najjar, 1996; Klein,1998; Dede, Whitehouse & Brown-L’Bahy, 2002) dan Media Sosial (Siti Ezaleila 

Mustafa & Azizah Hamzah, 2011; Thomas & Thomas, 2012).  

 Kepelbagaian sumber pembelajaran melalui internet bagi kanak-kanak home education 

merupakan alternatif pembelajaran utama, namun ibu bapa yang menjalankan pendidikan alternatif 

home education berhadapan dengan masalah dalam mengorganisasikan sumber pembelajaran melalui 

internet (Seto, 2013; Ebinezar John, 2008; Norlidah Alias, Mohd Nazri Abdul Rahman & Saedah 

Siraj, 2014;  Soon Koi Voon & Chong Wai Leng, 2013). Maka, sesi pembelajaran kanak-kanak home 

education menggunakan sumber pembelajaran berasaskan internet berlangsung mengikut citarasa serta 

kecenderungan ibu bapa home education. Justeru, wujud keperluan untuk membangunkan satu model 

pengurusan sumber pembelajaran kanak-kanak home education dalam konteks pendidikan alternatif di 

Malaysia. 

 

 

TUJUAN KAJIAN 

 

 Kajian ini bertujuan untuk membangunkan model sumber pembelajaran Home education di 

Malaysia. Objektifnya adalah mengenal pasti hubungan antara elemen-elemen yang terlibat dalam 

model pengurusan sumber pembelajaran home education oleh ibu bapa di Malaysia.  

 

 

SOALAN KAJIAN 

  

Kajian ini cuba menjawab soalan-soalan kajian berikut: 

 

1.  Apakah elemen yang terlibat dalam pengurusan sumber pembelajaran kanak-kanak home education 

berasaskan internet oleh ibu bapa home education di Malaysia? 

2. Apakah reka bentuk model pengurusan sumber pembelajaran kanak-kanak home education 

berasaskan internet di Malaysia? 

 

Kaedah Kajian : Interpretive Structural Modeling (ISM)  

 

 Pendekatan ISM telah diperkenalkan oleh J.Warfield pada tahun 1973 untuk menganalisis 

sistem sosioekonomi yang kompleks. Pendekatan ISM merupakan satu proses pembelajaran yang 

berpandukan komputer untuk membolehkan individu atau kumpulan membangunkan model atau peta 

hubungan antara elemen-elemen yang terlibat dalam sesuatu isu yang kompleks berdasarkan 

pengalaman praktikal dan pengetahuan pakar. Penggunaan metodologi ISM ini juga digunakan untuk 

mengenal pasti dan menganalisis hubungan antara pemboleh ubah tertentu bagi mentakrifkan sesuatu 

masalah atau isu yang kompleks dalam Model Struktur Berhierarki (Warfield, 1974; Sage, 1977; 

Janes, 1988; Warfield & Perino, 1999).  

 Pendekatan ISM mula diaplikasikan secara meluas untuk menyelesaikan isu-isu yang 

kompleks dalam bidang ekonomi khususnya  perundingan perniagaan (Chang Hu & Hong, 2012; 

Kaliyan, Govindan, NoorulHaq & Yong, 2013). Sejurus itu, penggunaan ISM meluas ke dalam 

bidang-bidang teknikal dan kejuruteraan (Han Jinshan & Tan Zhongfu, 2008; Reza, Yeap & Nazli, 

2010). 

 Dalam konteks Malaysia, pendekatan ISM khususnya dalam bidang pendidikan masih lagi 

terhad. Antaranya kajian Mohd Nazri Abdul Rahman, Norlidah Alias, Saedah Siraj & Dorothy Dewitt, 

2013 telah mengaplikasikan ISM dalam kajian terhadap transformasi kandungan buku teks di 

Malaysia.  

Reka Bentuk kajian 

 

 Reka bentuk kajian ini adalah bersifat kajian pembangunan (Richey, Klien & Nielson, 2004; 

Seels & Richey, 1994; Norlidah Alias, Saedah Siraj & Dorothy Dewitt, 2013) atau kajian reka bentuk 

dan pembangunan (Richey & Klien, 2007 & 2013). Kajian pembangunan (Norlidah Alias, Saedah 

Siraj, Mohd Nazri Abdul Rahman & Dorothy Dewitt, 2013) antara lain meliputi kajian reka bentuk 

model pengajaran, pembangunan dan penilaian proses keseluruhan atau satu kumpulan tertentu proses. 

 

 

SAMPELING, PROSEDUR KUTIPAN DATA DAN ANALISIS DATA  

 

 Metodologi ISM menggunakan khidmat tenaga pakar pelbagai bidang sebagai sampel kajian. 

Seramai lapan orang pakar telah dipilih untuk membangunkan model sumber pembelajaran kanak-

kanak home education bagi tujuan kajian ini.  

 Terdapat beberapa batasan dalam mengaplikasikan metodologi ISM, antaranya hubungan 

kontekstual antara elemen-elemen adalah bergantung kepada pengetahuan, kepakaran dan pengalaman 

ibu bapa yang mengamalkan home education. Maka, hasil model yang dibina akan dipengaruhi oleh 

bias individu yang mempertimbangkan elemen-elemen yang tersebut.  

 Prosedur kutipan data dalam metodologi ISM dapat diperjelaskan melalui tiga langkah iaitu 

pemilihan pakar, reka bentuk model menggunakan perisian ISM dan penilaian model oleh kumpulan 

pakar. Analisis data dalam Metodologi Interpretive Structural Model akan diperjelaskan melalui tiga 

langkah berikut iaitu: 

  

Langkah 1: Kumpulan pakar seramai 8 orang pakar yang terdiri daripada 5 orang ibu bapa yang 

menjalankan home education  (pengalaman 10 tahun ke atas), seorang Pensyarah Institut Pendidikan 

Guru (Pengkhususan Pedagogi Pendidikan), Seorang Pensyarah Universiti (Bidang kurikulum), 

Seorang Pegawai dari Bahagian Penyelidikan dan Pembangunan Dasar (EPRD) telah dipilih sebagai 

kumpulan pakar.  Kumpulan pakar ini telah mengenal pasti dan menyenaraikan pendek elemen sumber 

pembelajaran home education berasaskan Internet yang dipraktikkan oleh ibu bapa di Malaysia 

berdasarkan dapatan kajian tinjauan yang  dijalankan melalui soal selidik ke atas 20 orang ibu bapa 

home education. Tinjauan telah dijalankan melalui email dan bersemuka. Dapatan kajian ini 

seterusnya akan disaring dan di senarai pendek oleh kumpulan pakar yang dipilih melalui teknik 

‘Group brainstorming’ terhadap elemen yang dipilih.  Hasilnya kumpulan Pakar mencapai 

kesepakatan hanya 8 elemen paling utama mempengaruhi pengurusan sumber pembelajaran 

berasaskan internet oleh ibu bapa home education dalam konteks Malaysia. 

 

Langkah 2: Reka bentuk dan pembangunan Model Sumber Pembelajaran  Home education 

berasaskan Internet melalui aplikasi Interpretive Structural Modeling (ISM). Dengan menggunakan 

aplikasi ISM, Model Faktor Pemilihan home education dibentuk dengan kesepakatan pakar seperti 

Rajah 1. 

 

 
Rajah 1: Interpretive Structural Model – Model Sumber Pembelajaran  Home Education berasaskan 

internet 

 

 Langkah terakhir adalah Model Sumber Pembelajaran home education berasaskan internet 

(Rajah 1) dipaparkan semula kepada kumpulan pakar dalam satu sesi maklum balas bagi memeriksa 

dan menyemak konsep, elemen serta fakta adalah bersesuaian atau tidak untuk dilaksanakan 

Model Sumber Pembelajaran Home Education Berasaskan Internet

8. e-Book

7. Pembangunan 

Bahan Dalam 

Talian (Wiki, 

Blog)

6. Akses 

Maklumat 

Melalui 

Internet 

(WebQuest)

5. Media 

Interakti f

4. Media 

Sosial
3. Laman 

Sesawang
2. MLearning

1. Digital 

Library

Interpretive Structural Model - Model Completed

modifikasi ke atas model (jika perlu), kumpulan pakar telah mencapai kata sepakat untuk menerima 

model yang dibentangkan tanpa sebarang pengubahsuaian setelah berbincang dan berhujah setiap 

hubungan antara elemen-elemen yang terlibat oleh kumpulan pakar. 

 

 

DAPATAN 

 

 Kumpulan pakar melalui teknik group brainstorming telah mengenalpasti lapan elemen 

pengurusan sumber berasaskan internet iaitu 1. Digital Library; 2. Mlearning; 3. Laman Sesawang; 4. 

Media Sosial; 5. Media Interaktif; 6. Akses Maklumat melalui Internet (WebQuest); 7. Pembangunan 

Bahan Dalam Talian (Wiki, Blog); 8. eBook. Melalui proses ISM, dapatan kajian ditunjukkan dalam 

rajah 1: Model sumber pembelajaran Home Education berasaskan Internet. Model yang dibangunkan 

ini telah melalui proses penilaian dan penelitian kesesuaiannya oleh kumpulan pakar  semasa sesi 

pembentangan hasil dapatan melalui proses ISM.  

 

 

PERBINCANGAN 

 

 Berdasarkan Model sumber pembelajaran Home Education berasaskan Internet yang 

dibangunkan melalui pendekatan ISM. Pengetahuan terhadap pengurusan setiap elemen sumber 

pembelajaran home education oleh ibu bapa penting dalam usaha melaksanakan proses pengajaran dan 

pembelajaran anak-anak home education. Dengan merujuk kepada model yang dihasilkan, pengurusan 

sumber pembelajaran home education  bermula dari penggunaan Laman Sesawang (World Wide Web); 

yang melibatkan enjin gelintar seperti Google, Yahoo, Internet Explorer dan kemahiran mengakses 

sumber maklumat melalui Internet (WebQuest) iaitu pangkalan data dalam talian. Ini bertujuan untuk 

mendidik kanak-kanak home education mencari sumber maklumat secara berdikari yang berkaitan 

dengan minat mereka. Walau bagaimanapun, ibu bapa berperanan untuk mengurus sumber 

pembelajaran dan menyediakan panduan untuk mencari serta mengakses maklumat supaya pencarian 

maklumat yang dikehendaki terarah dan terhindar kepada akses sumber internet yang bersifat negatif 

(laman web lucah, berbaur hasutan atau salah maklumat). Pada tahap ini, ibu bapa home education 

boleh mengukur penguasaan anak mereka terhadap pencarian maklumat menggunakan sumber laman 

sesawang terutamanya enjin gelintar dan WebQuest. Dapatan kajian ini secara tidak langsung 

bertepatan dengan kajian Tsivitannidou, Zacharia & Hovardas (2011) yang mendapati sumber 

pembelajaran melalui akses maklumat melalui Internet (WebQuest) dapat meningkatkan  kemahiran 

membuat penaksiran dan menyokong tingkah laku positif dalam kalangan anak-anak home education. 

 Seterusnya, pengurusan sumber pembelajaran home education melalui model ini mengarah 

kepada kemahiran menggunakan Digital Library iaitu sumber bacaan dalam format digital yang boleh 

diakses atas talian. Ibu bapa perlulah menguruskan sumber ini dengan menyenaraikan beberapa 

Digital Library yang mempunyai akses terbuka melalui pencarian menggunakan enjin gelintar 

mahupun WebQuest. Dapatan kajian ini menunjukkan bahawa pengurusan sumber pembelajaran 

melalui Digital Library merupakan pola pengurusan sumber pembelajaran yang dominan dengan 

menghubungkan sumber pembelajaran yang lain oleh ibu bapa yang mempraktikan home education di 

Malaysia. Sebagai contoh, penggunaan Digital Library membolehkan kanak-kanak home education 

menguasai kemahiran menilai maklumat yang diperoleh dengan merujuk kepada sumber yang sah dan 

dipercayai. Secara tidak langsung, ibu bapa dapat mengenal pasti kebolehan kanak-kanak home 

education dalam penggunaan maklumat dan membuat rujukan silang dengan sumber sahih yang 

pelbagai. 

 Dengan merujuk kepada rajah 1, pengurusan sumber pembelajaran home education oleh ibu 

bapa turut mengutamakan sumber pembelajaran melalui media sosial dan media interaktif. Sumber 

pembelajaran media sosial dan media interaktif berupaya menggalakkan kanak-kanak home education 

untuk mengeksplorasi pengetahuan dengan lebih kritis. Hal ini demikian kerana medium ini 

menghubungkan kanak-kanak home education dengan pengguna Internet aktif yang lain di seluruh 

dunia. Media sosial seperti Facebook, Twitter, Yahoo Messenger dan sebagainya menjadi tapak asas 

perbincangan dengan rakan maya. Ibu bapa boleh memantau perkongsian kanak-kanak home 

education melalui status yang dikirim, gambar atau video yang dimuat naik, maklumat yang 

dikongsi/retweet dan ruangan chating online. Ini bertepatan dengan kajian Selami Aydin (2012) yang 

mendapati penggunaan media sosial terutamanya facebook menawarkan persekitaran pembelajaran 

yang kondusif serta efektif. 

  Manakala, media interaktif dalam kajian ini pula merujuk kepada sumber portal pengetahuan 

atas talian dan permainan atas talian yang mengkhusus kepada pembangunan pengetahuan dalam 

bidang tertentu. Portal pengetahuan yang dibina dengan konsep interaktif dan kolaboratif mampu 

menarik perhatian kanak-kanak home education untuk terus menerokai pengetahuan dengan pautan 

informasi semasa berserta perbincangan di pautan buletin. Justeru, ini memangkin kemahiran kanak-

kanak home education untuk turut bergiat dalam pembangunan Bahan Dalam Talian seperti wiki dan 

blog. Menggunakan template percuma yang disediakan, kanak-kanak home education boleh berkongsi 

secara aktif pandangan mereka terhadap isu khusus dan mendapat respons bagi pengguna Internet 

yang mengunjungi laman mereka. Pengurusan sumber pembelajaran melalui media interaktif dan 

pembangunan bahan dalam talian yang efektif memungkinkan hasil pembelajaran dioptimumkan. 

Contohnya penggunaan jaringan maklumat dan blog seperti Family Place, Home School Frontier, 

Malaysian Home Educator Network-Malhen dan Learning Beyond Schooling membolehkan ibu bapa 

home education berkongsi infomasi berkaitan permasalahan pelaksanaan home education, kemudahan, 

kurikulum serta kepakaran (Soon & Cheng, 2013) 

 Kedua-dua medium sumber pembelajaran ini juga sesuai diguna pakai dalam konsep M-

Learning iaitu pembelajaran mobile. Pembelajaran mobile adalah pembelajaran menggunakan alat 

tanpa wayar seperti tablet, telefon pintar, komputer riba, MP3 dan PDA yang boleh digunakan untuk 

mengakses aplikasi media sosial mahupun media interaktif. Dengan sumber pembelajaran M-

Learning, ibu bapa boleh terlibat aktif dengan memberi respons kepada pembelajaran anak semasa 

berada di luar kawasan rumah. Tuntasnya, media sosial dan media interaktif mampu menyumbang ke 

arah proses sosialisasi kanak-kanak home education atas talian dengan pemantauan optimum daripada 

ibu bapa.  

 Pengurusan sumber pembelajaran home education melalui e-book turut diaplikasikan oleh ibu 

bapa home education setelah media sosial dan media interaktif dalam mengorganisasikan proses 

pembelajaran anak-anak. Literasi media dan teknologi ini bersesuaian dengan keperluan era 

globalisasi dan teknologi maklumat yang mengoptimumkan penggunaan teknologi sebagai medium 

pengajaran dan pembelajaran yang efektif (Zawawi, 2006; Ruslina Ibrahim, Rohani Abdul Aziz, 

Norlidah Alias & Saedah Siraj (2012).  

 

 

RUMUSAN 

 

 Pendidikan alternatif Home education menjadi pilihan ibu bapa yang mementingkan 

pembentukan nilai kerohanian, pencapaian akademik dan amalan pedagogi selain ketidakpuasan hati 

ibu bapa terhadap sistem pendidikan arus perdana yang diikuti oleh anak-anak (Collom, 2005; Ruslina 

Ibrahim, Rohani Abdul Aziz, Norlidah Alias, & Saedah Siraj, 2012; Ebinezar John, 2008; Mohd Nazri 

Abdul Rahman, Norlidah Alias & Saedah Siraj, 2012). Pengurusan sumber pembelajaran anak-anak 

home education perlu dirancang dengan teliti bagi memastikan hasil pembelajaran yang optima. 

Kepelbagaian bentuk teknologi telah membentuk persekitaran pembelajaran yang berasaskan internet. 

Pengurusan sumber pembelajaran yang efisien membolehkan anak-anak home education berkongsi 

maklumat, idea, kepakaran serta pembelajaran dinamik. Justeru, pembangunan model sumber 

pembelajaran home education berasaskan internet bukan sahaja memberi impak terhadap gaya 

pembelajaran anak-anak home education tetapi juga merubah dimensi pelaksanaan home education 

yang kian mengantikan sistem persekolahan arus perdana.  

